
ᐅᑯᓄᖓ ᑐᓂᔭᐅᔪᖅ 
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
 

ᐅᑯᓄᖓ 
 

 

ᑐᓴᐅᒪᔾᔪᑎᒃᓴᑦ:        ᐃᓱᒪᓕᐊᖑᔪᖅ: X 

ᐱᔾᔪᑖ:   ᑐᒃᑐᐃᑦ ᖁᖓᓯᕈᓕᖅᓱᖅᑕᐅᓂᖏᑦ ᐊᑐᖅᑕᐅᓂᖏᓪᓗ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 

ᓂᕕᖓᐅᒃᑯᑕᑦ 

 
ᐱᓕᕆᐊᖑᓯᒪᔪᑦ:  

• ᐊᕙᑎᓕᕆᔨᒃᑯᑦ ᐊᑐᖃᑦᑕᖅᓯᒪᕗᑦ ᖁᖓᓯᕈᓕᖅᓱᐃᓪᓗᑎᒃ ᑲᑎᖅᓱᐃᓪᓗᑎᒃ ᐱᒻᒪᕆᐅᔪᓂᒃ ᑐᑭᓯᒋᐊᒐᒃᓴᓂᒃ 
ᐊᔾᔨᒌᙱᑦᑐᓂᒃ ᐆᒪᔪᕐᓂᒃ ᐃᓚᓕᐅᔾᔭᐅᓪᓗᑎᒃ ᑐᒃᑐᐃᑦ. 

• ᓄᓇᓕᖕᓂ ᐃᓱᒫᓘᑎᓂᒃ ᓴᖅᑭᑕᐅᔪᖃᖃᑦᑕᖅᓯᒪᕗᖅ ᐆᒪᔪᑦ ᑐᖁᕙᓪᓕᐊᓂᖏᓐᓂᒃ ᖃᐅᔨᓴᖅᑕᐅᔪᑦ 
ᖁᖓᓯᕈᓕᖅᓱᖅᑕᐅᓚᐅᖅᑎᓪᓗᒋᑦ ᐱᓗᐊᖅᑐᒥ ᑲᑎᖦᖢᒋᑦ ᓇᓐᓄᒃᑕᐅᔪᓐᓇᖅᑐᑦ ᐊᑐᖅᑕᐅᔪᓂᒃ.  

• ᓄᓇᕗᒻᒥ ᐊᖑᓇᓱᖕᓂᕐᒧᑦ ᒪᓕᒐᐃᑦ ᐱᕕᖃᖅᑎᑦᑎᔪᑦ "ᐃᓄᖕᓂᒃ ᑐᖁᑦᑎᓂᕐᒥᒃ" ᐆᒪᔪᖅ ᐋᓐᓂᐊᖃᖅᐸᑦ 
ᐃᓅᓯᕐᒧᑦ ᐅᓗᕆᐊᓇᖅᑐᒥᒃ ᐋᓐᓂᐊᒥᑦ, ᑐᖁᕙᓪᓕᐊᒃᐸᑦ ᐅᕝᕙᓘᓐᓃᑦ ᐃᒃᓯᓐᓇᖅᑕᐅᑐᐃᓐᓇᖅᐸᑦ 
ᐊᓈᓇᒥᓄᑦ ᐊᒻᒪᓗ ᒪᒃᑯᓗᐊᕐᓗᓂ ᐊᓐᓇᐅᒪᔭᕆᐊᒃᓴᖅ. ᓇᔾᔨᔪᑦ ᑐᖁᑕᐅᔪᑦ ᐲᔭᖅᑕᐅᕙᙱᒃᑲᓗᐊᖅᖢᑎᒃ 
ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓂᒃ, ᑖᒃᑯᐊ ᑐᖁᑕᐅᔪᑦ ᒪᓕᒋᐊᓖᑦ ᓴᖅᑭᑦᑎᔾᔮᙱᑦᑐᑦ ᖃᓄᓗᒃᑖᖅ 
ᐱᔾᔪᑕᐅᑐᐃᓐᓇᕆᐊᖃᖅᑐᓂᒃ ᐃᓄᖕᒧᑦ ᑐᖁᔪᖃᖅᑐᕕᓂᐅᑎᓪᓗᒍ ᖃᐅᔨᓴᖅᑕᐅᔪᓂᒃ ᖁᖓᓯᕈᖅᓯᑎᓪᓗᒋᑦ. 
 

ᒫᓐᓇ ᖃᓄᐃᓕᖓᓕᕐᓂᖓ: 

• ᐊᕐᕌᒎᓵᖅᑐᓂ, ᐊᕙᑎᓕᕆᔨᒃᑯᑦ ᑳᓐᑐᓛᖃᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᖅᓯᒪᕗᑦ ᑐᒃᑐᐃᑦ 
ᖁᖓᓯᕈᓕᖅᓱᖅᑕᐅᓂᖏᓐᓄᑦ ᐱᓕᕆᐊᖑᔪᓄᑦ. ᐃᖅᑲᓇᐃᔭᓕᖅᑎᑦᑎᓂᖅ ᐊᖏᖃᑎᒌᒍᑎᒃᑯᑦ 
ᐃᖅᑲᓇᐃᔮᖅᑖᑎᑕᓂᑦ ᐊᑭᑐᒐᓗᐊᖅᑎᓪᓗᒍ, ᑖᓐᓇ ᐊᔾᔨᐅᙱᑦᑐᖅ ᐃᖅᑲᓇᐃᔮᖅ ᐱᔭᕆᐊᖃᕐᖢᓂ 
ᖁᑦᑎᒃᑐᒥᒃ ᐱᓕᒻᒪᒃᓴᓂᕐᒥᒃ, ᐊᔪᙱᓐᓂᕐᒥᒃ ᐊᒻᒪ ᐃᓱᒪᒃᓴᖅᓯᐅᑦᑎᐊᕐᓂᕐᒥᒃ ᐊᔾᔨᐅᙱᑦᑐᓂᒃᓗ ᐱᖁᑎᓂᒃ. 

• ᐊᑦᑎᒃᑐᒻᒪᕆᑯᓘᒐᔪᒃᑐᑦ ᐊᕐᕌᒍᑕᒫᑦ ᑐᖁᖃᑦᑕᖅᑐᑦ ᖁᖓᓯᕈᓕᖅᓱᐃᓂᕐᒧᑦ, ᑕᐃᒪᐃᒻᒪᑦ ᐊᕙᑎᓕᕆᔨᒃᑯᑦ 
ᐅᒃᐱᕈᓱᙱᑦᑐᑦ ᑖᒃᑯᐊ ᑐᖁᕙᓪᓕᐊᓂᕆᔭᐅᔪᑦ ᐃᓱᒫᓘᑕᐅᓂᖏᓐᓂᒃ. 

 
ᑐᓴᕋᓱᒡᕕᐅᔪᑦ:  

ᐃᖅᑲᓇᐃᔭᖅᑏᑦ ᐱᖓᓱᓂᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ ᖃᐅᔨᒋᐊᕐᕕᐅᓚᐅᖅᑐᑦ 

ᑐᓂᔭᐅᔫᑉ ᒥᒃᓵᓄᑦ. ᐅᖃᐅᓯᒃᓴᓂᒃ ᐱᓚᐅᙱᑦᑐᑦ ᑐᓂᓯᓂᖅ ᐃᓱᓕᕝᕕᒃᓴᖓ ᑎᑭᓚᐅᙱᑎᓪᓗᒍ.  

ᐊᑐᓕᖁᔭᐅᔪᑦ:  

ᐊᕙᑎᓕᕆᔨᒃᑯᑦ ᑐᒃᓯᕋᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᑭᓯᓇᑦᑎᐊᖅᑐᒥᒃ ᖃᓄᐃᓕᐅᖁᔨᔪᓂᒃ 

ᐃᓄᖕᒥᒃ ᑐᖁᔪᖃᖅᑐᕕᓂᐅᑎᓪᓗᒍ ᐊᖏᖅᑕᐅᓯᒪᔪᒥᒃ ᖃᐅᔨᓴᖅᑕᐅᔪᓂᒃ ᖁᖓᓯᕈᓕᖅᓱᐃᑎᓪᓗᒋᑦ ᑐᒃᑐᓂᒃ 

ᑲᑎᖦᖢᒋᑦ ᐊᖑᔭᐅᔪᓐᓇᖅᑐᓂᒃ, ᑐᖁᕙᓪᓕᐊᓂᖏᑦ ᐲᔭᖅᑕᐅᖃᑦᑕᔾᔮᙱᓐᓂᖏᓐᓂᒃ ᑲᑎᖦᖢᒋᑦ 

ᐊᖑᔭᐅᔪᓐᓇᖅᑐᓂᒃ.    

